
Shri Indrakshi Kavacham

ಶ್ರೀ ಇಂದ್ರಾಕ್ಷೀಕವಚಂ

ಓಂ ಶ್ರೀಗಣೇಶಾಯ ನಮಃ .
ದೇವ್ಯುವಾಚ -

ಭಗವಾನ್ ದೇವದೇವಶ ಲೋಕೇಶ್ವರ ಜಗತ್ಪತೇ .

ಇಂದ್ರಾಕ್ಷ್ಯಾಃ ಕವಚಂ ಬ್ರೂಹಿ ಸರ್ವತತ್ತ್ವನಿರೂಪಿಣಂ .. 1..

ಶ್ರೀಭೈರವ ಉವಾಚ
ಇಂದ್ರಾಕ್ಷ್ಯಾಃ ಕವಚಂ ಪುಣ್ಯಂ ಸರ್ವತತ್ತ್ವನಿರೂಪಿಣಂ .

ಜಗಚ್ಚಿಂತಾಮಣಿಂ ನಾಮ ಸರ್ವಮಂತ್ರೈಕಸಾಧನಂ .. 2..

ಯಂ ಧೃತ್ವಾ ಕವಚಂ ಬ್ರಹ್ಮಾವಿಷ್ಣುರ್ಭೀಮಾ ಶಚೀಪತಿಃ .
ಯಮೋಽಪಿ ವರುಣಶ್ಚೈವ ಕುಬೇರಶ್ಚ ದಿಗೀಶ್ವರಃ .. 3..
ಬ್ರಹ್ಮಾ ಸೃಜತಿ ವಿಶ್ವಂ ಚ ವಿಷ್ಣುರ್ದೈತ್ಯನಿಷೂದನಃ .
ಶಿವಃ ಸಂಹರತೇ ವಿಶ್ವಂ ಜಿಷ್ಣುಃ ಸುಮನಸಾಂ ಪತಿಃ .. 4..
ದಿಗೀಶ್ವರಾಶ್ಚ ದಿಕ್ಪಾಲಾ ಯಥಾವದನು ಭೂತಲೇ .

ಜಗಚ್ಚಿಂತಾಮಣಿಂ ವಶ್ಯೇ ಭೋಗಮೋಕ್ಷೈಕಸಾಧನಂ .. 5..

ಸರ್ವವಿದ್ಯಾಮಯಂ ಬ್ರಹ್ಮವಿದ್ಯಾನಿಧಿಮನುತ್ತಮಂ .

ಜಗಚ್ಚಿಂತಾಮಣೇ ದೇವಿ ಕವಚಸ್ಯಾಸ್ಯ ಕೀರ್ತಿತಃ .. 6..
ದೇವೀಂದ್ರಾಕ್ಷೀ ಪರಾ ಪ್ರೋಕ್ತಾ ಹ್ರೀಂ ಬೀಜಂ ಶಕ್ತಿನೀ ಸ್ಮೃತಾ .

ಕೀಲಕಂ ಪ್ರಣವಃ ಪ್ರೋಕ್ತಸ್ತ್ರಿವರ್ಗಫಲಸಾಧನೇ .. 7..

ಅಸ್ಯ ಶ್ರೀ ಇಂದ್ರಾಕ್ಷೀಕವಚಸ್ಯ ಪುರಂದರಋಷಿಃ, ಬೃಹತೀಚ್ಛಂದಃ, ಇಂದ್ರಾಕ್ಷೀ
ದೇವತಾ .

ಹ್ರೀಂ ಬೀಜಂ, ಶ್ರೀಂ ಶಕ್ತಿಃ,ಪ್ರಣವಃ ಕೀಲಕಂ .

ತ್ರಿವರ್ಗಫಲಸಾಧನೇ ವಿನಿಯೋಗಃ .
ಓಂ ಹ್ರೀಂ ಶ್ರೀಂ ವಜ್ರಹಸ್ತಾ ಮೇ ಶಿರೋ ರಕ್ಷತು ಸರ್ವದಾ .

ಐಂ ಸೌಂಃ ಕ್ಲೀಂ ಪಾತು ಮೇ ಭಾಲಂ ವಜ್ರಿಣೀ ವಜ್ರಿಸೇವಿತಾ .. 1..

ಫಟ್ ಸ್ವಾಹಾ ವಜ್ರಹಸ್ತಾ ಚ ಪಾತು ನೇತ್ರೇ ಮಮಾನಿಶಂ .

ಓಂ ಹ್ರಾಂ ಕರ್ಣೌ ಸದಾ ಪಾತು ಓಂ ಶ್ರಾಂ ಗಂಡೌ ಸದಾವತು .. 2..

ಓಂ ಓಂ ಮೇ ನಾಸಿಕಾ ಪಾತು ಪರಮಾ ಪರಮೇಶ್ವರೀ .

ಶ್ರೀ ಇಂದ್ರಾಕ್ಷೀಕವಚಂ

ಓಂ ಐಂ ಮುಖಂ ಚ ಮೇ ಪಾತು ವೀರಧೀರೈಕಸುಂದರೀ .. 3..

ಓಂ ಕ್ಲೀಂ ಜಿಹ್ವಾಂ ಸದಾ ರಕ್ಷೇದ್ದೇವತಾ ಶಶಿಸುಂದರೀ .

ಓಂ ಕ್ಲಾಂ ಕಂಠಂ ಮಮಾವ್ಯಾದ್ವೈ ದೇವತಾ ಸೂರ್ಯಸುಂದರೀ .. 4..

ಓಂ ಸಃ ಸ್ಕಂಧೌ ಸದಾ ಪಾತು ದೇವೀ ಶ್ರೀವಹ್ನಿಸುಂದರೀ .

ಓಂ ಐಂ ಹ್ರಂ ಮೇ ಉರಃ ಪಾತು ದೇವತಾ ಋಕ್ಷಸುಂದರೀ .. 5..

ಓಂ ಐಂ ಶ್ರೀಂ ಮೇ ಸ್ತನೌ ಪಾತು ದೇವೀ ಕುಲಿಶಸುಂದರೀ .

ಓಂ ಶ್ರೀಂ ಹ್ರೀಂ ಮೇಽವತಾತ್ಪಾರ್ಶ್ವೇ ದೇವೀ ಶ್ರೀತಿಥಿಸುಂದರೀ .. 6..

ಓಂ ಹ್ರಾಂ ಸೌಂಃ ಮೇಽವತಾತ್ಕುಕ್ಷಿಂ ದೇವೀ ಶ್ರೀಯೋಗಸುಂದರೀ .

ಓಂ ಶ್ರೀಂ ಹ್ರೌಂ ಪಾತು ಮೇ ನಾಭಿಂ ದೇವತಾ ಪಾಶಸುಂದರೀ .. 7..

ಓಂ ಶ್ರೀಂ ಮೇ ಪಾತು ಜಠರಂ ದೇವೀ ಕಮಲಸುಂದರೀ .

ಓಂ ಹ್ರೂಂ ಕ್ರೀಂ ಪಾತು ಮೇ ಬಾಹೂ ದೇವೀ ಖಟ್ವಾಂಗಸುಂದರೀ .. 8..

ಓಂ ಹ್ರಾಂ ಶ್ರೀಂ ಪಾತು ಮೇ ಹಸ್ತೌ ದೇವೀ ಮಾರ್ಗಣಸುಂದರೀ .

ಓಂ ಕ್ರಾಂ ಹ್ರಾಂ ಪಾತು ಮೇ ಷ್ಟಷ್ಠಂ ದೇವೀ ಭದ್ರಾಂಗಸುಂದರೀ .. 9..

ಓಂ ಹ್ರೀಂ ಸೌಂಃ ಪಾತು ಮೇ ವಸ್ತಿಂ ದೇವೀ ಪಂಚಾಸ್ಯಸುಂದರೀ .

ಓಂ ಶ್ರೂಂ ಹ್ರಾಂ ಕ್ರೀಂ ಕಟಿಂ ಪಾತು ದೇವತಾ ಟಂಕಸುಂದರೀ .. 10..

ಓಂ ಶ್ರೀಂ ಸ್ರೀಂ ಪಾತು ಮೇಶಿಶ್ನಂ ದೇವೀ ಪೀತನಸುಂದರೀ .

ಓಂ ಹ್ರೀಂ ಹ್ರೂಂ ಮೇಽವತಾದ್ಗುಹ್ಯಂ ದೇವೀ ಪಾತಾಲಸುಂದರೀ .. 11..

ಓಂ ಶ್ರೀಂ ಕ್ಲೌಂ ಪಾತು ಮಾಮೂರೂ ದೇವೀ ಬ್ರಾಹ್ಮಣಸುಂದರೀ .

ಓಂ ಐಂ ಸ್ತೌಂಃ ಮೇ ರಕ್ಷೇಜ್ಜಾನುನೀ ದೇವೀ ಬ್ರಹ್ಮಸುಂದರೀ .. 12..

ಓಂ ಶ್ರೀಂವೈ ಪಾತು ಮೇ ಜಂಘೇ ದೇವತಾ ವಿಷ್ಣುಸುಂದರೀ .

ಓಂ ಸ್ರಾಂ ಹ್ರಾಂ ಐಂ ಸದಾಽವ್ಯಾನ್ಮೇ ಗುಲ್ಫೌ ಗೀರ್ವಾಣಾಸುಂದರೀ .. 13..

ಓಂ ಹ್ರೀಂ ಶ್ರೀಂ ಪಾತು ಮೇ ಪಾದೌ ದೇವತಾ ಶಿವಸುಂದರೀ .

ಓಂ ಸ್ರೀಂ ಹೂಂ ಪಾತು ಮೇ ಪೂರ್ವೇ ದೇವತಾ ಯಕ್ಷಸುಂದರೀ .. 14..

ಓಂ ಜುಂ ಸಃ ಪಾತು ಮೇ ವಹ್ರೌ ದೇವತಾ ದೈತ್ಯಸುಂದರೀ .

ಓಂ ಐಂ ಕ್ಲೀಂ ಪಾತು ಮೇ ದಕ್ಷೇ ದೇವತಾ ಪ್ರೇತಸುಂದರೀ .. 15..

ಓಂ ಶ್ರಾಂ ಪಾತು ಮೇ ನೈರೃತ್ಯಾಂ ದೇವೀ ರಕ್ಷಸಸುಂದರೀ .

ಓಂ ಶ್ರೀಂ ಮಾಂ ಪಾತು ವಾರುಣ್ಯಾಂ ದೇವೀ ವರುಣಸುಂದರೀ .. 16..

ಓಂ ಕ್ರೌಂ ಹೂಂ ಪಾತು ವಾಯವ್ಯಂ ದೇವತಾ ವಾಯುಸುಂದರೀ .

ಓಂ ಹೂಂ ಪಾತು ಕೌವೀರ್ಯಾಂ ದೇವೀ ಪಿಶಾಚಸುಂದರೀ .. 17..

ಓಂ ಹ್ರೀಂ ಶ್ರೀಂ ಪಾತು ಮಾಮೀಶೇ ದೇವತೇಶಾನಸುಂದರೀ .

ಓಂ ಐಂ ಹುಂ ಪಾತು ಮಾಮೂರ್ಧ್ವೇ ದೇವೀ ಗಗನಸುಂದರೀ .. 18..

ಓಂ ಹ್ರೀಂ ಅಧಸ್ತಾನ್ಮೇ ಮಾಯಾದೇವೀ ಪನ್ನಗಸುಂದರೀ .

ಓಂ ಓಂ ಹ್ರೀಂ ಮೇ ಪ್ರಭತೇಽವ್ಯಾದ್ದೇವೀ ಬ್ರಹ್ಮಾಂಡಸುಂದರೀ .. 19..

ಓಂ ಕ್ರೌಂ ಕ್ಲೀಂ ಪಾತು ಮಾಂ ರಾತ್ರೌ ದೇವೀ ತ್ರೈಲೋಕ್ಯಸುಂದರೀ .

ಓಂ ಕ್ಲಿಂ ಪಾತು ನಿಶೀಥೇ ಮಾಂ ದೇವೀ ಶ್ರೀಕಾಮಸುಂದರೀ .. 20..

ಓಂ ಹ್ರಾಂ ಕ್ರೂಂ ಮಾಂ ನಿಶಾಂತೇಽವ್ಯಾದ್ದೇವತಾ ಲೋಕಸುಂದರೀ .

ಸರ್ವತ್ರ ಸರ್ವದಾ ಪಾತು ದೇವೀ ಮಾಂ ರೂಪಸುಂದರೀ .. 21..

ರಣೇ ರಾಜಕುಲೇ ಪೂಜೇ ವಿವಾದೇ ರಿಪುಸಗ್ರನಿ .

ದಾವಾಗ್ನ್ಯರಣ್ಯಭೀತೌ ಚ ಪೋತಾವ್ಯೌ ಜುರರೋಗತಃ .. 22..
ಮಹಾವ್ಯಾಧಿಷು ಮಾಂ ಪಾತು ಇಂದ್ರಾಕ್ಷೀ ಚೇಂದ್ರಸುಂದರೀ .

ಓಂ ಹ್ರೀಂ ಶ್ರೀಂ ಐಂ ಸೌಃ ಕ್ಲೀಂ ಪಾಯಾದಿಂದ್ರಾಕ್ಷೀ ಮಾಂ ಭವಾಂಬುಧೇಃ .. 23..
ಶಿರಸಃ ಪಾದಪರ್ಯಂತಂ ಪಾದಾದಿಮಸ್ತಕಾಂತಕಂ .

ಓಂ ಹ್ರೀಂ ಶ್ರೀಂ ಸರ್ವಭೀತಿಭ್ಯಃ ಇಂದ್ರಾಕ್ಷೀ ಪಾತು ಮೇ ವಪುಃ .. 24..
ಫಲಶ್ರುತಿಃ -
ಇತೀದಂ ಕವಚಂ ಪುಣ್ಯಂ ಸರ್ವವಿದ್ಯಾನಿರೂಪಣಂ .

ಜಗಚ್ಚಿಂತಾಮಣಿಂ ನಾಮ ತ್ರಿಷು ಲೋಕೇಶು ದುರ್ಲಭಂ .. 1..

ಸರ್ವತತ್ತ್ವಮಯಂ ದಿವ್ಯಂ ಸರ್ವತಂತ್ರೈಕರೂಪಿಣಂ .

ಸರ್ವಾಗಮಮಯಂ ತತ್ತ್ವಂ ಗೋಪ್ತವ್ಯಂ ಪಶುಸಂಕಟೇ .. 2..

ಅರ್ಧರಾತ್ರೌ ಚ ಮಧ್ಯಾಹ್ನೇ ರವೌ ಕುಂಕುಮಕೇನ ಚ .

ಭೂರ್ಜತ್ವಚಿ ಲಿಖೇದ್ವರ್ಮ ಧಾರಯೇನ್ಮೂರ್ಧ್ನಿ ವಾ ಭುಜೇ .. 3..

ರಣೇ ಸರ್ವಾನ್ ರಿಪೂನ್ ಜಿತ್ವಾ ಕಲ್ಯಾಣೀ ಗೃಹಮಾವಿಶೇತ್ .

ವಂಧ್ಯಾ ವಾಮಭುಜೇ ಧೃತ್ವಾ ಋತುಸ್ನಾತ್ವಾಹ್ನಿ ಪಂಚಮೇ .. 4..

ಧೃತ್ವಾಽಚಿರೇಣ ಕಾಲೇನ ಲಭತೇ ತನಯಾನ್ ಬಹೂನ್ .

ಜ್ವರಾದಯಶ್ಚ ಯೇ ರೋಗಾಃ ಸತ್ರಿಪಾತಾದಿಕುಷ್ಠಕಾಃ .. 5..
ವಿದ್ರವಂತಿ ಭಯತ್ರಸ್ತಾಃ ಕವಚಸ್ಯಾಸ್ಯ ಧಾರಣಾತ್ .

ಸಪ್ತಜನ್ಮಾರ್ಜಿತಂ ಪಾಪಂ ದಹತ್ಪಗ್ನಿರಿವೇಂಧನಂ .. 6..

ಇಂದ್ರಪ್ರಭೃತಯೋ ದೇವಾಃ ಕಾಮಕ್ರೋಧಾದಯೋಽರಯಃ .
ಜೀವಾದಯಶ್ಚ ಗುರವಃ ಶುಕ್ರಾದ್ಯಾಃ ಕವಯಸ್ತಥಾ .. 7..

ಭೂಪಪ್ರಭೃತಯೋ ಮರ್ತ್ಯಾ ವಶ್ಯಮೇಷ್ಯಂತಿ ವರ್ಮಣಃ .
ಧಾರಣಾತ್ಪಠನಾತ್ಸತ್ಯಂ ಸರ್ವವಿದ್ಯೇಶ್ವರೋ ಭವೇತ್ .. 8..

ಧನವಾನ್ಪುತ್ರವಾನ್ ಶ್ರೀಮಾನ್ಪಠನಾತ್ಸಾಧಕೋ ಭವೇತ್ .

ಇತೀದಂ ಕವಚಂ ಗುಹ್ಯಂ ಗುಹ್ಯಾದ್ಗುಹ್ಯತರಂ ಪರಂ .. 9..

ಜಗಚ್ಚಿಂತಾಮಣಿಂ ನಾಮ ಗೋಪ್ತವ್ಯಂ ಚ ದುರಾತ್ಮಭ್ಯಃ .
ಇಂದ್ರಾಕ್ಷ್ಯಾಃ ಸರ್ವಸರ್ವಸ್ವಂ ಸಾರಾತ್ಸಾರೋತ್ತಮೋತ್ತಮಂ .

ಅದಾತವ್ಯಮವಕ್ತವ್ಯಮಿತ್ಯಾಜ್ಞಾಪರಮೇಶ್ಚರಿ .. 10..

..ಇತಿ ಶ್ರೀರುದ್ರಯಾಮಲೇ ತಂತ್ರೇ ಇಂದ್ರಾಕ್ಷೀಕವಚಂ ಸಮಾಪ್ತಂ ..

.. ಶುಭಮಸ್ತು ..

